
5-11 YU�UN OKTUVRE
K�USITIK K�UPIL SBA TA VIVLIA � EKSODO
31, 32
«Mu me xkich�tik ta muk� yan diosetik»
w09 15/5 paj. 11 par. 11
«Nopol xa sc�an sta li smuc�ta c�ac�alil Muc�ul
Diose»: ch�ikutik me batel lek ta mantal
11 Yik�aluk me mas vokol chka�itik ta yak�el ta
jkuxlejaltik li tojobtaseletik ta Vivlia k�alal chkil
jvokoltike. Kalbetik sk�oplal li k�usi k�ot ta sto-
jolal j-israeletike. K�alal mu to�ox jaluk yech�el
ti koltaatik lok�el ta Egipto yu�un li Jeovae
«lic yutic li Moisese» xchi�uk lik «[s]q�uelbeic
yo�nton li Muc�ul Diose». ¿K�u yu�un ti jech
lik lo�ilajikuk taje? Ja� ta skoj ti ch�abal ya�ali-
ke (Eks 17:1-4). Laj xtoke, mu�yuk la xch�unik
li mantal ti chal ti mu stak� xich�ik ta muk�
yan k�usitike, ak�o mi ja� to�ox ta xchibal yual
ti la spasik trato xchi�uk Jeova xchi�uk ti laj
yalbeik ti chch�unbeik skotol li smantale (Eks
24:3, 12-18; 32:1, 2, 7-9). ¿K�u yu�un mu�yuk la
xch�unik li mantale? ¿Mi ja� van ta skoj ti jal xa
batem ta vits Horeb li Moisés ta yich�el tal li
smantaltak Diose xchi�uk ti chi�ik mi ja�o xtal
tsakatikuk ta k�ope? Yu�un tsakatik xa ono�ox
ta k�op yu�un j-amalequetik xchi�uk ja� koltavan
Moisés ta stsalel k�alal stoyoj li sk�obe. Pe li
avi une ch�abal te li Moisese. ¿K�usi van tspa-
sik ti stsakatik ta k�op yan veltae? (Eks 17:
8-16). K�usuk ti srasonal yu�unike, pe «muc
xich�ic ta muc�» mantal li j-israeletike (Ech
7:39-41). Ta mas ts�akale mu�yuk xch�unbeik
smantal Jeova xtok k�alal muk� sk�an x-ochik li
ta Albil Balumil ta skoj ti chi�ike. Ja� yu�un
tsots p�ijubtasatik yu�un Pablo li yajts�aklom-
tak Cristo sventa mu jechuk spasik k�ucha�al li
j-israeletik ti mu�yuk xch�unik mantale (Ebr 4:
3, 11).

w12 15/10 paj. 25 par. 12
Mi ta jch�unbetik smantal li Diose chkiltik
chk�ot ta pasel li k�usi yaloj tspase
12 Lik spas ta anil li trato la spas Jeova xchi�-
uk li j-israeletike. ¿K�uxi? Ja�o k�alal la spas
jun ch�ulna pasbil ta nukul sventa yich�obil ta
muk� xchi�uk laj yak� jun paleal. Taje ja� sventa
xnopajik ta stojolal li krixchanoetik ti jpasmu-
liletike. Pe ja�uk li j-israeletike ta anil no�ox
ch�ay ta sjolik li k�usi laj yalbeik Diose. Ti k�u
yelan la spas li stalelalike «laj yac�beic yat
yo�nton li Ch�ul Dios yu�un Israele» (Sl 78:41).
Jech k�ucha�al li�e, k�alal ja�o chich� ak�bel yan
mantaletik ta vits Sinaı́ li Moisese, li j-israele-
tike la snopik ti laj xa yich�ik iktael komele,
ja� yu�un chibajik xchi�uk lik ch�ayuk xch�unel
yo�ontonik ta stojolal Dios. Ta skoj taje la spa-
sik jkot ch�iom tot vakax pasbil ta oro xchi�uk
xi laj yalike: «Li�i ja� dios cu�untic vu�utic li is-
raelutique, ja� ti la sloq�uesutic tal ta Egiptoe»
(Eks 32:1, 4). Va�un lik spasik jun k�in, ti ja� la
sk�inal «li Muc�ul Diose», lik snijan sbaik xchi�-
uk lik yak�beik smoton li lok�ol taje. K�alal laj yil
Jeovae, xi laj yalbe li Moisese: «Ta ora no�ox
la scomtsanic li lequil be ti caloj ja� tstamic
batele» (Eks 32:5, 6, 8). K�ux ta alel, pe li j-is-
raeletike nop xa�iik ti chalbeik ta jamal Dios ti
tspasike, pe ta ts�akale, mu�yuk jech tspasik
(Nu 30:2).

w18.07 paj. 20 par. 14
¿Buch�utik tsk�an chtunik ta stojolal li
Jeovae?
14 Li j-israeletike sna�ojik lek ti ja� jun tsatsal
mulil chil Jeova mi laj yich�ik ta muk� li jeche�
diosetike (Eks 20:3-5). Pe mu ta sjaliluke lik
yich�ik ta muk� slok�ol jkot ch�iom tot vakax
ak�o mi sna�ojik lek ti mu�yuk xa yakal chch�un-
beik li smantal Diose. Jech no�ox la slo�la sba

Ti bu laj yich’ lok�esel li stak�obiltak li ta Jkuxlejaltik xchi�uk
Kabteltik sventa Dios, programa xchi�uk bu chijts�ibaj

stukik xchi�uk la snopik ti ja� yakal-o chak�
sbaik ta stojolal li Jeovae. Li Aaron eke laj yal
ti ja� «jun q�uin ta sventa li Muc�ul Diose», pe
li Jeovae chopol laj ya�i sba. Ja� yu�un xi laj
yalbe li Moisese: «Ich�ayic xa ta be. Yu�un ta
ora no�ox la scomtsanic li lequil be ti caloj ja�
tstamic batele». Va�un li Jeovae tsan sk�ak�al
yo�onton ta stojolalik xchi�uk la snop xtok ti
tslajesbe sts�unbal li jun ach� jteklume (Eks 32:
5-10).

Jsa�tik lek li k�usitik k�upil sba ta Vivliae

w19.12 paj. 3 par. 4
Oy yorail abtel xchi�uk kux o�ontonal
4 Laj xa kiltik ti tsk�upin tajek ch-abtej li Jeova
xchi�uk Jesuse, pe taje ma�uk me sk�an xal
ti sk�an jmil jbatik ta abtele. Melel ono�ox, li
Jeovae mu persauk xkux ta yabtel jech k�u-
cha�al li vo�otike, yu�un mu sna� xlub li stuke.
Pe li Vivliae chal ti «muc xa x�abtej; la xcux
yo’nton» k�alal tsuts yu�un spasel li vinajel
balumile (Eks 31:17). Taje ja� van sk�an xal
ti mu�yuk xa yan k�usitik la spase xchi�uk la
xch�akbe yorail sventa sk�upin li yabtel yok
sk�obe. Li Jesus eke la xkux yo�onton ak�o mi
tsinil tajek yabtel k�alal ay ta balumile xchi�uk
lek laj ya’i xchi�in ta ve�el li yamigotake (Mt 14:
13; Lu 7:34).

w87 1/9 paj. 29 par. 4
Li jk�elvunetike tsk�an tsna�ik
Li buch�u ta xich� ts�ibabel sbi o ti lek ilbile, ja�
xkaltik, ti te xa oy sbi «li ta livro sventa kux-
lejale», ma�uk sk�an xal ti jp�el xa sk�oplal tsta
kuxlejal sbatel osil ti xko�olaj ti jech xa albil o
ti mu xa stak� jelele. Li Moisese xi laj yalbe
Jeova ta stojolal li j-israeletike: «Mi jech oy ta
avo�ontone, ak�o ta perton li smulike, yan mi
mo�oje, avokoluk tup�o li jbi te ats�ibaoj ta ali-
vroe». Va�un xi la stak� li Diose: «Ja� no�ox ta
jtup�be sbi ta jlivro li buch�u la sa� smul ta jto-
jolale» (Eks 32:32, 33). Jech, yu�un li buch�u

stsakojbe sbi ta slivro ta skoj ti lek ilate, xu�
me xlik stoy sba o xu� me xikta li mantale. Mi
jech k�ot ta pasel taje, li Diose ta stup�be sbi
li ta livro sventa kuxlejale (Ap 3:5).

12-18 YU�UN OKTUVRE
K�USITIK K�UPIL SBA TA VIVLIA � EKSODO
33, 34
«Li sk�upil talelaltak Jeovae»

it-2 paj. 500 par. 9
Biil
Li k�usitik pasbile ja� chak� ta ilel ti oy ta me-
lel li Diose, pe mu�yuk chalbe li sbie (Sl 19:1;
Ro 1:20). Li yojtikinel li sbi Diose ma�uk sk�an
xal ti ja� no�ox jna�tik k�usi li sbie (2Kr 6:33).
Yu�un ja� sk�an xal ti xkojtikintik lek li k�usi oy
ta yo�onton tspase, li k�usitik nopem xa�i spa-
sele xchi�uk li stalelaltak ti chak� ta ilel ta
Sk�ope (ko�oltaso xchi�uk 1Re 8:41-43; 9:3, 7;
Ne 9:10). Taje xu� jko�oltastik li k�usi k�ot ta
stojolal li Moisese, jun vinik ti laj yojtikinbe
lek li sbie, taje ja� sk�an xal ti lek laj yami-
goin sbaike (Eks 33:12). Li Moisese laj yilbe li
yutsilal Jeovae xchi�uk laj ya�i k�alal laj yalbe
sk�oplal li sbie (Eks 34:5). Taje ma�uk no�ox laj
yal jayibuk velta li sbie, yu�un laj yak� ta ilel li
stalelaltake xchi�uk li k�usitik tspase, xi laj yale:
«Jeova, Jeova, ja� jun Dios ti oy xk�uxul yo�on-
tone, oy slekil yo�onton, mu ta aniluk chlik
sk�ak�al yo�onton, ep tuk�il k�anelal yu�un xchi�-
uk melel sna� xk�opoj. Ta smilal no�ox buch�u
chak�be ta ilel tuk�il k�anelal, chak� ta perton li
buch�u oy k�usi chopol tspase, li buch�u mu
xch�un mantale xchi�uk li buch�u tsa� smule, pe
ma�uk ti te no�ox sk�eloj ti mu�yuk chak�be kas-
tigo li buch�u oy smule. Jech xtok, chak�be
kastigo nich�onil ta skoj smul li totile, chak�be
kastigo li momile, chak�be kastigo k�alal to
ta yoxk�olal xchi�uk xchank�olal kuxlejal» (Eks
34:6, 7). Li Moises eke xi laj yal li ta k�eji-

mole: «Yu�un vo�on chkak� ta ojtikinbel sbi li
Jeovae», te laj yalbe sk�oplal ti k�u yelan laj yil
sbaik li Dios xchi�uk Israele xchi�uk laj yalbe
sk�oplal li stalelaltake (Dt 32:3-44).

w09 1/5 paj. 18 par. 3-5
Chalbe sba sk�oplal stuk li Jeovae
Li k�usi ba�yel ta xal li Diose ja� «ti oy xk�uxul
yo�ontone, oy slekil yo�onton» (versikulo 6).
Li buch�u lek xchanojbe sk�oplal ta sventa li
ebreo k�ope chal ti xko�olaj la k�ucha�al jun totil
«ti oy xk�uxul yo�onton ta stojolal li xnich�one».
K�alal «oy slekil yo�onton» xie, ja� la chak� «ta
a�iel ti oy la tajek ta yo�onton tskolta li buch�u
chtun yu�un koltaele». Taje ja� chak� ta a�iel ti
k�u yelan tsvul yo�onton Jeova ta stojolal li
yajtuneltak jech k�ucha�al cha�i jun totil ta sto-
jolal li xnich�nabe, yu�un sk�anojan tajek xchi�uk
oy ta yo�onton ti lekuk no�ox oyike (Sl 103:8,
13).
Laje chal ti «mu ta aniluk chlik sk�ak�al yo�on-
ton» (versikulo 6). Li Jeovae mu ta aniluk sna�
xkap sjol. Yu�un chak� ta ilel smalael yu�un ta
sventa li spaltail yajtuneltake xchi�uk tsmala ti
ak�o xjelike (2Pe 3:9).
Jech xtok, chal ti «ep tuk�il k�anelal yu�un xchi�-
uk melel sna� xk�opoj» (versikulo 6). Li Jeovae
jech-o chak�be iluk tuk�il k�anelal li stekluma-
le (Dt 7:9). Jech xtok, li Jeovae melel sna�
xk�opoj. Mu�yuk buch�u tslo�la xchi�uk mu�yuk
buch�u xu� xlo�laat. Ta skoj ti ja� li Dios ti me-
lel sna� xk�opoje, xu� jch�untik li k�usi chalbutike
ti te tsakal sk�oplal li k�usi tspas ta ts�akale (Sl
31:5).

w09 1/5 paj. 18 par. 6
Chalbe sba sk�oplal stuk li Jeovae
Yan stalelal ti tsk�an Jeova ti ak�o xkojtikinbe-
tike ja� ti «chak� ta perton li buch�u oy k�usi
chopol tspase, li buch�u mu xch�un mantale
xchi�uk li buch�u tsa� smule» (versikulo 7). Li
Jeovae chapal sventa xch�aybe smul li buch�u-

tik tsutes yo�ontonike (Sl 86:5). Pe taje ma�uk
sk�an xal «ti te no�ox sk�eloj ti mu�yuk chak�-
be kastigo li buch�u oy smule» (versikulo 7).
Li Diose toj tuk� xchi�uk ch�ul, ja� yu�un persa
chak�be kastigo li buch�utik tsa� smulik ti mu
sutes yo�ontonike. Yu�un ta persa ono�ox ta
xich�ik kastigo li buch�utik mu�yuk chiktaik spa-
sel li k�usitik chopole.

Jsa�tik lek li k�usitik k�upil sba ta Vivliae

w04 15/3 paj. 27 par. 5
Li k�usi mas tsotsik sk�oplal ta slivroal Ek-
sodo
33:11, 20. ¿K�usi sk�an xal ti «sk�elojbe sba
satik» la xchi�in sbaik ta lo�il li Dios xchi�uk
li Moisese? Taje ja� sk�an xal k�alal lek sk�o-
pon sbaik cha�vo� krixchanoetike. Li Moisese la
sk�oponbe li yajk�opojel Diose, va�un ja� albat li
k�usi tsk�an yo�onton Diose. Pe li Moisese mu�-
yuk laj yil li Jeovae, yu�un «mi junuk krixchano
chkuxi mi laj [yilbe li sate]». Yu�un li Jeovae
mu�yuk la sk�opon stuk li Moisese. Xi chal li
Galatas 3:19: «Li mantal taje laj yal anjeletik
ta stojolal jun jk�opojel».

w98 1/9 paj. 20 par. 5
Ja� paso li k�usitik mas tsotsik sk�oplale
Skotol li viniketik ti ja�ik j-israeletik xchi�uk li
ach� jch�unolajeletik ti te oyik li ta jteklume oy
ta sbaik ti xbatik oxib velta ta jabil ta yeloval
li Jeovae. Ta skoj ti sna�ojik ti tstabeik sbalil
yuts� yalalik li joliletik ta uts� alalile, ta xik� ba-
tel yajnilik xchi�uk xnich�nabik. Pe ¿buch�u van
chk�elbat snaik xchi�uk yosilik mi chbat skoto-
like? Xi albatik yu�un li Jeovae: «K�alal ja�o
chamuy batel oxib velta ta jabil sventa chbat
ak�elbe sat li Jeovae Dios avu�une, mu�yuk bu-
ch�u chpich� yo�onton yu�un li avosile» (Eks 34:
24). La spat yo�onton j-israeletik ti mu�yuk chil
svokolik ta tak�in mi ja� tsots sk�oplal laj yilik
li mantale. ¿Mi k�ot ta pasel yu�un Jeova li k�usi
laj yale? ¡K�ot ta pasel!

19-25 YU�UN OKTUVRE
K�USITIK K�UPIL SBA TA VIVLIA � EKSODO
35, 36
«Chapalutik ta spasel li k�usi tsk�anbutik
Jeovae»
w14 15/12 paj. 4 par. 4
Ch-ak�bat ep bendision yu�un Jeova li buch�u
chak� k�usitik oy yu�une
Pe li k�usi mas lek laj yil Jeovae ma�uk ti k�u
yepal stojol li matanaletik laj yak�ike, mo�oj, ja�
ti laj yak�ik li k�usitik oy yu�unik sventa skol-
ta sbaik li ta melel yich�el ta muk� Jeovae.
Jech xtok, tijbat yo�onton li jteklum ti ak�o
xch�ak sk�ak�alik xchi�uk ti x-abtejike. Xi chal
li lo�il ta Vivliae: «Li antsetic ti lec bijique
lic jalubajicuc». Xi to chale: «Li antsetic ti
scotol yo�nton tsc�an tspasic li abtele, ti lec
sna� xnaojique, lic sjalic tsotsil tentsunetic».
Ma�uk no�ox taje, yu�un koltaat yu�un Jeova
li Bezalele, ak�bat sp�ijil, koltaat sventa sna�
lek snopel k�usi tspas xchi�uk ak�bat lek yojti-
kinobil xchi�uk ak�bat sp�ijil ta sventa skotol
abtelal. Ja� jech, koltaatik yu�un Dios li Beza-
lel xchi�uk Aholiab sventa xtojobik ta spasel
skotol li abtelal ak�batike (Eks 35:25, 26, 30-
35).
w11 15/12 paj. 19 par. 6
Ibeiltasatik ta ch�ul espiritu li yajtuneltak
Dios ta vo�nee
6 Yan yajtunel Jeova ti ikuxi ta sk�ak�alil Moisés
xchi�uk ti laj yich� ch�ul espiritu eke, ja� li Beza-
leele (Bezalel). Li k�usi ik�ot ta pasele ja� chak�
jchantik ti xu� sbeiltasutik li ch�ul espiritue
(k�elo Eksodo 35:30-35). Li vinik taje ak�-
bat sbain sventa tspas skotol li k�usitik chtun
sventa tsmeltsanik li ch�ulna pasbil ta nuku-
le. ¿Mi sna�oj xa ono�ox van li k�usitik tspas
ta sventa li muk�ta abtelal taje? Xu� van. Pe
li yabtel to�ox ta vo�nee ja� no�ox vots� ach�el
xchi�uk puru pat xamit tspas sventa li j-egip-

toetike (Eks 1:13, 14). Va�un cha�a, ¿k�uxi xa
no�ox ipas yu�un li tsatsal abtelal taje? Ja� ko-
liyal ti «ac�bil xa lec sbijil yu�un li Diose; lec
sna� snopel c�usi tspas. Oy sbijil ta sventa
scotol abtel. Lec sna� sbisel, lec sna� yich�el ta
poroval c�usi tspas [...]. C�usiuc no�ox tsbis lec
sna� yich�el ta poroval». K�usiuk no�ox ti xtojo-
buk spasele, li Diose laj yak�be stsatsal ta
xch�ul espiritu, jech la spas ta stojolal ek li
Aholiabe (Oholiab). Xu� van xcha�vo�alik lek la
xchanik spasel li yabtelike: pe ma�uk no�ox ti
ipas yu�unike, yu�un li Jeovae laj yak�be «ep
sbijil[ik] sventa chchanubtas[ik]» li yantike.

w11 15/12 paj. 19 par. 7
Ibeiltasatik ta ch�ul espiritu li yajtuneltak
Dios ta vo�nee
7 ¿K�usi yan sprevail xu� jtatik ti laj yich�ik beil-
tasel ta xch�ul espiritu Dios li Bezaleel xchi�uk
li Aholiabe? Ja� ti lek ibat ta pasel li yabtelike,
yu�un li k�usitik la spasike jal ikuch yu�un. Yu�un
li krixchanoetike yakal to�ox stunesik li k�usitik
la spasik taje, ak�o mi ech�em xa�ox 500 ja-
bil (2Kr 1:2-6). Ep krixchanoetik li avie, ja�
no�ox tsk�anik ich�el ta muk� ta skoj li yabtel
tspasike. Pe li Bezaleel xchi�uk li Aholiabe mu
jechuk la spasik. Yu�un ja� no�ox oy ta yo�onto-
nik ti ak�o xich� ich�el ta muk� li Jeovae (Eks
36:1, 2).

Jsa�tik lek li k�usitik k�upil sba ta Vivliae

w05 15/5 paj. 23 par. 14
Kojtikibetik li sbetak Jeovae
14 Tsotsuk sk�oplal xkil ta jkuxlejaltik li man-
tale. Li j-israeletike sk�an mu svul yo�ontonik
ta sventa li k�usitik chtun yu�unike, yu�un mi
jech la spasike ja� mu�yuk xa tspasik li k�usitik
ta sventa mantale. Sk�an mu ja�uk xbat ta
yo�ontonik spasel li k�usitik nopem xa�iik tspa-
sik jujun k�ak�ale. Li Jeovae xch�akojbe sk�ak�alil
jujun xemana sventa spasik li k�usitik ch�ule. Li
k�ak�aletik taje ja� no�ox xu� xich�ik ta muk� li

melel Diose (Eks 35:1-3; Nu 15:32-36). Jech
xtok, sk�an xch�akbeik sk�ak�alil jujun jabil sven-
ta xbatik li ta ch�ul tsobajeletike (Le 23:4-44).
Ti jech ta xbatike ja� te chalbeik sk�oplal li
k�usitik spasoj ta sju�el Jeovae, ti svules ta
sjolik li smantaltake xchi�uk ti stojbeik ta vo-
kol li slekil yo�ontone. K�alal chich�ik ta muk� li
Jeovae, mas to chi�taik xchi�uk tsk�anik, va�un
chkoltaatik sventa ja�uk xch�unbeik li smantal-
take (Dt 10:12, 13). Li lekil beiltaseletike jtunel
yu�unik li yajtuneltak Dios avi k�ak�ale (Ebr 10:
24, 25).

w00 1/11 paj. 29 par. 2
Chak� mu�yubajel k�alal chkak� li k�usi oy ku�-
untike
Jnoptik no�ox ti k�u yelan laj ya�i sbaik li
j-israeletike. Yu�un epal jabiletik laj yich�ik
mosoinel xchi�uk ep k�usitik mu�yuk laj yich�
ak�bel spasik. Pe li avie kolemik xa xchi�uk
ep sk�ulejalik. ¿K�u van yelan laj ya�i sbaik ti
laj yak�ik li k�usitik oy yu�unike? Xu� van xa-
lik ti ja� yu�unike xchi�uk ti mu persa xak�ike.
K�alal albatik mi tsk�an tskolta sbaik sventa
xich� pasel ti bu chich�ik ta muk� li Jeovae,
ta sjunul yo�onton laj yak�ik. Mu�yuk xch�ay ta
yo�ontonik ti ja� ono�ox ak�batik yu�un li Jeovae,
ja� yu�un laj yak�ik epal plata, oro xchi�uk va-
kaxetik. Li buch�utik oy ta yo�ontonike tijbat
yo�ontonik yu�un ch�ul espiritu sventa xak�ik. Li
matanal laj yak�ike ja� sventa xak�beik ta smo-
ton li Jeovae (Eks 25:1-9; 35:4-9, 20-29; 36:
3-7).

26 YU�UN OKTUVRE-
1 YU�UN NOVIEMBRE

K�USITIK K�UPIL SBA TA VIVLIA � EKSODO
37, 38
«Li skajleb matanaletike ja� sventa xich�
ich�el-o ta muk� li Jeovae»

it-1 paj. 102 par. 4

Skajleb matanal
Skajleb matanal ti bu chchik�ik pome. Li
skajleb matanal ti bu chchik�ik pome (ojtikin-
bil k�ucha�al «li skajleb matanal ta oroe» [Eks
39:38]) pasbil ta akasia te�, pe ja�uk li sbae
xchi�uk li xokontake pixbil ta oro. Li ta sjo-
yobale laj yich� pasbel xnichimal ta oro. Li
skajleb matanale 44.5 sentimetro sjamlej li
xokontake xchi�uk 89 sentimetro staylej, jech
xtok oy xulubtak ta xchanjotal xchikin. Li ta
jujujot xokon skajleb matanale laj yich� pasbel
chib xotbil oro ta yolon li xnichimale, li xotbil
oroe ja� sventa te xich� xojel ochel li ste�eltak
ti pasbil ta akasia te� yo� xich� kuchel batele
(Eks 30:1-5; 37:25-28). Li ta skajleb matanal
taje, ta jujun sob xchi�uk ta jujun bat k�ak�al te
chich� chik�el chib velta ta k�ak�al li pome (Eks
30:7-9, 34-38). Ta yantik xtoke chalbe sk�oplal
xchik�obil pom o yav ak�al ti te chchik�ik li
pome, taje te tsakal sk�oplal xchi�uk ti k�u ye-
lan chich� tunesel li skajleb matanale (Le 16:
12, 13; Ebr 9:4; Ap 8:5; ko�oltaso xchi�uk 2Kr
26:16, 19). Li skajleb matanal ti bu chchik�ik
pome te ak�bil li ta yut axibalnae, ta yeloval
skortinail li ta Bats�i Lekil Ch�ul Kuartoe, ja�
yu�un chich� alel ti te oy li «ta yeloval li xka-
xail Mantale» (Eks 30:1, 6; 40:5, 26, 27).

it-1 paj. 1218 par. 13
Pom
Li ch�ul pom ti ja� no�ox chich� tunesel ta axi-
balnae pasbil ta k�usitik ti toyolik stojole ti ja�
laj yak�ik li tsobobbaile (Eks 25:1, 2, 6; 35:4,
5, 8, 27-29). K�alal albat yu�un Jeova li Moises
ti k�u yelan sk�an pasel li pome, xi albate:
«Ko�ol yepal xatsak li perfumeetik li�e: jts�ujuk
muil xuch�, unya te� ti mu yik�e, galbano ti oy
sperfumeale xchi�uk bats�i sakil pom. Paso ta
pom; lek me xakap skotol li muil ts�i�leletike
xchi�uk ak�bo lek ats�am, taje ja� sventa lekuk
sak xchi�uk ch�uluk xkom li pome. Lek xanoy
jlomuk ja� to mi nin xa kome xchi�uk te xavak�

jlomuk li ta yeloval xkaxail Mantal ti te oy ta
karpana sventa tsobobbaile, ja� ti bu chkak�
jba ta ilel ta atojolale. Sk�an me toj ech� xa
no�ox ch�ul xavilik». Sventa xkom ta sjolik ti oy
no�ox k�usi sventa xchi�uk ti ch�ul tajek li pome,
li Jeovae xi to laj yale: «Mi oy buch�u la spas
jtosuk ti xko�olaj k�ucha�al li pom taje ti tsk�an
tsk�upinbe li smuil yik�e, sk�an me xich� milel li
ta steklumale» (Eks 30:34-38; 37:29).

it-1 paj. 102 par. 2
Skajleb matanal
Li skajleb matanaletik ta axibalnae. Jech
k�ucha�al laj yal Jeova ti k�u yelan sk�an pase-
le, laj yich� pasel chib skajleb matanaletik li
ta axibalnae: li xchik�obil matanale («li skaj-
leb matanal ta kovre» sbi xtoke [Eks 39:39])
xchi�uk li skajleb matanal ti bu chchik�ik pome.
Li ba�yele xko�olaj ta jun kaxa ti pojol yute,
pasbil ta akasia te� ch�abal smak xchi�uk ch�a-
bal smak li ta yolone. Ti k�u sjamleje ja� 2.2
metro, li stayleje ja� 1.3 metro xchi�uk li ta ju-
jujot xchikintake oy xulubtak. Pixil ta kovre
sjunlej. Jech xtok, laj yich� pasbel jun chajchaj
tak�in ta o�lol li ta skajleb matanale. Li ta ju-
jujot xchikin ti bu oy li chajchaj tak�ine te la
snap�anbeik jujun xotbil kovre. Ya�eluke ja� te
chojik li cha�tel te� ti pasbil ta akasi ti lek pix-
bil ta kovre ti ja� sventa xich�ik batel li skajleb
matanale. Ti k�u yelan chich� albel sk�oplale
chak� ta a�iel ti oy k�usi te jombil li ta cha�jot
xokontake, va�un te xvinaj ti te ak�bil li xot-
bil kovre ta cha�jot xokone. Pe li buch�utik
xchanojbeik lek sk�oplale jelajtik ti k’u yelan
tsnopike. Oy buch�utik ti tsnopik ti ja� la li chib
xotbil kovree. Yan xtoke, ta skoj la ti tstik�beik
ochel li cha�tel te’ sventa xkuchik batel li skaj-
leb mantale, te la nap�al li ta kaxae. Junantik
li k�usitik ti pasbil ta kovre ti te chtun li ta
skajleb matanale: ja� li palaetik sventa tslupik
lok’el li tane, li muk�ta bochetik sventa tslu-
pik lok’el li xch�ich�el chonbolometike, li natil

chavchav tak�inetik sventa chluchik lok’el li
sbek�tal chonbolometike xchi�uk li yavtak ak�a-
le (Eks 27:1-8; 38:1-7, 30; Nu 4:14).

Jsa�tik lek li k�usitik k�upil sba ta Vivliae

it-1 paj. 39 par. 2
Akasia te’
Li akasia te�e tsts�ot sba xchi�uk yan akasi
te�etik ti noj ta natil ch�ixetike. Ta skoj ti tsya-
kakan sba li sk�obk�obtak xchi�uk li yan akasia
te�etike, solel chnoj ta bik�tal te�etik yileluk, ja�
yu�un k’alal chalbe sk�oplal Vivlia li akasia te’e
ta xal ta plural schit·tı́m. Li Akasia te’e ja�
6 k’alal ta 8 metro snatil, ta k�elel no’oxe
xko�olaj ta bik�it te’. Li yanaltake uni bik�it si-
lajtik xchi�uk k’un soman, li xniche ja� k�onik ti
mu tajek yik’e, li sate telajtik xchi�uk ts�otajtik.
Li spate ik� skoloral xchi�uk korkoxtik, ol tajek
li spate, lek yij xchi�uk lek tsots li syole, jech
xtok mu x-och xchanul. Ta skoj ti k�u yelan li
te� taje, mu vokoluk ta tael li ta takixokol
balumile, jech oxal ja� la stunesik sventa smel-
tsanik li axibalnae xchi�uk li k�usitik te tune. Ja�
la stunesik k�alal la spasik li xkaxail strato
Jeovae (Eks 25:10; 37:1), li xmexail pan sven-
ta chich� ak�el ta matanale (Eks 25:23; 37:10),
li skajleb matanaletike (Eks 27:1; 37:25; 38:1),
li ste�eltak sventa xich� ich�el batel li k�usitik
teye (Eks 25:13, 28; 27:6; 30:5; 37:4, 15, 28;
38:6), li yoyal kortinae (Eks 26:32, 37; 36:36),
li ste�eltak axibalnae (Eks 26:15; 36:20) xchi�-
uk li k�atlom te� sventa xich� tsakanele (Eks 26:
26; 36:31).

w15 1/4 paj. 15 par. 4
¿Mi ana�oj xa?
Ti k�u to�ox yelan tspasik nen li ta sk�ak�alil Vi-
vliae ja� ta tsatsal tak�in ti lek sts�ayayete, ja�tik
ono�ox ta bronse, oy tspasik ta kovre xtok, ta
plata, oro xchi�uk yantik. Pe li avie jelel xa. Li
ba�yel velta ti chalbe sk�oplal nen li Vivliae ja�o
k�alal yich� pasel li ch�ulna pasbil ta nukule, ti

ja� li ba�yel snail bu laj yich�ik ta muk� Dios
li jteklum Israele. Li va� k�ak�ale, li antsetike
laj yich�ik tal snenik sventa chich� pasel perol
xchi�uk snakleb, taje ja� ta bronse laj yich� pa-
sel (Eks 38:8). Sventa xich� pasel taje sk�an
xunijesik li nenetike.

